
 

 

 

 

 

 

 

 

 

Xesús sobe ao Ceo para darnos 

cobertura e facernos bos 

reporteiros 

1. VER: O ceo 

- En Pascua celebramos que Xesús vive, resucitou e iso é unha 
alegría para nós, unha gran noticia. Hoxe celebramos a 
Ascensión de Xesús aos ceos. Hoxe preguntámonos que é iso 
de “os ceos”, ten que ser algo bo porque ás veces dicimos “es 
un ceo”.  

Que é o ceo?  
Xesús está ausente agora ou cerca de nós 

 

XULGAR: Xesús sobe ao ceo para darnos cobertura 

 
- O libro dos Feitos di que os apóstolos “viron levantarse a Xesús 
ata que unha nube o quitou da súa vista”. E no evanxeo afirma 
que “o Señor Xesús, despois de falarlles, ascendeu ao ceo e 
sentou á dereita de Deus”.  

 
QUE NOS QUERE DICIR?  
- O Señor vaise ao ceo. Xesús cumpriu a súa misión aquí, 
déixanos a nós a súa mensaxe, o seu evanxeo para que 
saibamos cal é o itinerario para seguir.  

- Pero non nos deixa sos: déixanos a Igrexa, a comunidade dos 
cristiáns onde celebramos, oramos, vivimos e testemuñamos o 
amor que Deus nos ten, a salvación que nos trouxo Xesús.  

 
- Xesús vaise ao ceo pero déixanos a cobertura, o fío directo co 
Espírito Santo, que NOS CONECTA a Xesús cando o 
necesitemos, xa sexa a través da oración, da Palabra de Deus, 
como da Eucaristía e dos demais sacramentos. En calquera 
bombeo do corazón podémolo sentir latexar, especialmente 
nos que non contan, nos pobres… Por iso CONECTA con Xesús 
e cos que hoxe son o seu rostros.  

 
- Pasou o tempo de Xesús, é agora “o noso tempo”, o tempo 
de ser bos reporteiros: nós somos hoxe as súas testemuñas, 
somos a súa voz, as súas mans, os seus pés, o seu corazón co 
que Xesús segue amando, anunciando, construíndo o reino. É a 
túa quenda.  

Vai ou queda Xesús?  
Que nos di e pide hoxe?  

 
3. ACTUAR: Sede bos reporteiros de Xesús 

 

- Coas nosas palabras e coa nosa vida temos que ser reflexo de 
Xesús, presenza de Xesús. É o que fan os Medios de 
comunicación católicos hoxe. Como facelo presente hoxe?. Como 
anuncialo? Como ser as súas testemuñas?  

Como facelo presente hoxe? 
 Como anuncialo? Como ser as súas testemuñas? 

 
- Lembramos que a Ascensión é unha festa que nos impulsa, un 
trampolín para que non teñamos medo e transmitamos nas 
nosas vasillas de barro o que gratis recibimos.  

              

                                                             Que imos facer? 

 



   LECTURAS 
FEITOS 1,1-11: Vírono levantarse 

 
No meu primeiro libro, querido Teófilo, escribín de todo o que 

Xesús foi facendo e ensinando ata o día en que deu instrucións 
aos apóstolos, que había escollido, movido polo Espírito Santo, e 
ascendeu ao ceo. Presentóuselles despois da súa paixón, 
dándolles numerosas probas de que estaba vivo, e, 
aparecéndoselles durante corenta días, faloulles do reino de 
Deus.  
Unha vez que comían xuntos, recomendoulles: -Non vos 

afastedes de Xerusalén; agardade que se cumpra a promesa de 
meu Pai, da que eu vos falei. Xoán bautizou con auga, dentro de 
poucos días vós seredes bautizados con Espírito Santo. Eles 
rodeárono preguntándolle: - Señor, é agora cando vas restaurar o 
reino de Israel?  
 
Xesús contestou: - «Non vos toca a vós coñecer os tempos e as 

datas que o Pai estableceu coa súa autoridade. Cando o Espírito 
Santo descenda sobre vós, recibiredes forza para ser as miñas 
testemuñas en Xerusalén, en toda Xudea, en Samaria e ata os 
confíns do mundo.»  
Dito isto, vírono levantarse, ata que unha nube llo quitou da 

vista. Mentres miraban fixos ao ceo, véndoo irse, 
presentáronselles dous homes vestidos de branco, que lles 
dixeron: - Galileos, que facedes aí plantados mirando ao ceo? O 
mesmo Xesús que vos deixou para subir ao ceo volverá como o 
vistes marcharse  
 

Salmo 46: Deus ascende entre aclamacións; o Señor, ao son de 
trompetas. 

 
Efesios 1,17-23: Sentouno á súa dereita no ceo. 
 



SAN MARCOS 16,15-20: Subiu ao ceo e sentou á dereita de Deus 
 
 
 

 

Narrador: Naquel tempo apareceuse Xesús aos Once, e 
díxolles:  

 
Xesús: -Ide ao mundo enteiro e proclamade o Evanxeo a 

toda a creación. O que crea e se bautice, salvarase: o 
que se resista a crer, será condenado.  

 
Aos que crean, acompañaranlles estes signos: botarán 

demos no meu nome, falarán linguas novas, collerán 
serpes nas súas mans, e se beben un veleno mortal non 
lles fará dano. Impoñerán as mans aos enfermos v 
quedarán sans. 

 
Narrador: O Señor Xesús, despois de falarlles, ascendeu 

ao ceo e sentou á dereita de Deus.  
 
Eles foron e proclamaron o Evanxeo por todas partes, e o 

Señor actuaba con eles e confirmaba a Palabra cos 
signos que os acompañaban.  

 
Palabra do Señor. 
 

 (Narrador-Xesús) 
 

 


